
N        Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

---------------------------------------------------------------------------------------------------------------------------
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան Հայաստանի Հանրապետության կառավարությունը որոշում է.

1. «Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքում կատարել վերաբաշխում և Հայաստանի Հանրապետության կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1414-Ն որոշման մեջ կատարել փոփոխություններ` համաձայն  NN 1, 2 և 3 հավելվածների:


2. Հայաստանի Հանրապետության կրթության և գիտության նախարարության գիտության պետական կոմիտեի նախագահին` 2014 թվականի հուլիսի 1-ից «Հայաստանի Հանրապետության գիտությունների ազգային ակադեմիա» ոչ առևտրային կազմակերպության և նրա համակարգի պետական ոչ առևտրային կազմակերպությունների աշխատակիցների նվազագույն աշխատավարձն ապահովելու նպատակով` սույն որոշման N 1 հավելվածում նշված բյուջետային ծախսերի գործառական դասակարգման 01 բաժնի 04 խմբի 01 դասի «03. Գիտական և գիտատեխնիկական գործունեության ենթակառուցվածքների պահպանում և զարգացում» ծրագրով ավելացվող գումարը «Հայաստանի Հանրապետության գիտությունների ազգային ակադեմիա» ոչ առևտրային կազմակերպությանը տրամադրել նվիրաբերության պայմանագրի հիման վրա:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ ֆինանսների նախարար Գագիկ Խաչատրյան
ՏԵՂԵԿԱՆՔ – ՀԻՄՆԱՎՈՐՈՒՄ

ՀՀ կառավարության որոշման նախագծի վերաբերյալ
      1. Անհրաժեշտությունը` 

Սույն նախագիծը ներկայացվում է, ի կատարումն ՀՀ վարչապետի 01.07.2014թ. N 02/14.1/10510-14 հանձնարարականի` 2014 թվականի հուլիսի 1-ից «Հայաստանի Հանրապետության գիտությունների ազգային ակադեմիա» ոչ առևտրային կազմակերպության և նրա համակարգի պետական ոչ առևտրային կազմակերպությունների աշխատակիցների նվազագույն աշխատավարձը ապահովելու նպատակով:
2. Ընթացիկ իրավիճակը և խնդիրները` 

«Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքի  N 1 հավելվածի բյուջետային ծախսերի գործառական դասակարգման 01 բաժնի 04 խմբի 01 դասի «03. Գիտական և գիտատեխնիկական գործունեության ենթակառուցվածքների պահպանում և զարգացում» ծրագրով «ՀՀ գիտությունների ազգային ակադեմիա» ոչ առևտրային կազմակերպությանը և նրան ենթակա պետական ոչ առևտրային կազմակերպություններին նախատեսվել է 4514.6 մլն դրամ կամ` նախորդ տարվա ճշտված բյուջեից 465.7 մլն դրամով ավել, որից` համաձայն ՀՀ գիտությունների ազգային ակադեմիայից ստացված տեղեկատվության, 232.0 մլն դրամը ուղղվել է 2013 թվականի հուլիսի 1-ից  նվազագույն աշխատավարձի բարձրացմամբ և էլեկտրաէներգիայի ու գազի սակագների թանկացմամբ պայմանավորված 2014 թվականի համար պահանջվող  լրացուցիչ ծախսերի իրականացմանը, իսկ մնացած 233.7 մլն դրամը` 2014 թվականի հունվարի 1-ից  աշխատակիցների աշխատավարձի բարձրացմանը` շուրջ  6%:

Ըստ էության,  ընթացիկ տարվա հուլիսի 1-ից նախատեսվող նվազագույն աշխատավարձի բարձրացման համար միջոցներ չեն առանձնացվել, որը` ըստ ՀՀ գիտությունների ազգային ակադեմիայի կողմից ներկայացրած հաշվարկի, կազմում է    43.4 մլն դրամ:

3. Տվյալ բնագավառում իրականացվող քաղաքականությունը` 

Նախագծի ընդունումը գործող քաղաքականության փոփոխություններ չի ներառում:

 4. Կարգավորման նպատակը և բնույթը` 

2014 թվականի հուլիսի 1-ից «Հայաստանի Հանրապետության գիտությունների ազգային ակադեմիա» ոչ առևտրային կազմակերպության և նրա համակարգի պետական ոչ առևտրային կազմակերպությունների աշխատակիցների նվազագույն աշխատավարձի ապահովման ծախսերի փոխհատուցում:

5. Նախագծի մշակման գործընթացում ներգրավված ինստիտուտները և անձինք`

ՀՀ ֆինանսների նախարարության աշխատակազմ:

6. Ակնկալվող արդյունքը`

2014 թվականի հուլիսի 1-ից «Հայաստանի Հանրապետության գիտությունների ազգային ակադեմիա» ոչ առևտրային կազմակերպության և նրա համակարգի պետական ոչ առևտրային կազմակերպությունների աշխատակիցների նվազագույն աշխատավարձի ապահովում:

ՏԵՂԵԿԱՆՔ
ՀՀ կառավարության որոշման նախագծի  ընդունման
կապակցությամբ այլ իրավական ակտերում փոփոխություններ կամ լրացումներ
կատարելու անհրաժեշտության կամ բացակայության մասին
Վերը նշված որոշման նախագծի ընդունումն այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 

ՏԵՂԵԿԱՆՔ
ՀՀ կառավարության որոշման նախագծի  մշակմանը և քննարկմանը հասարակության մասնակցության մասին
Վերը նշված որոշման նախագծի մշակմանը և քննարկմանը հասարակությունը չի մասնակցել: 

Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության որոշման նախագիծը
1. «Հայաստանի Հանրապետության բյուջետային համակարգի մասին» Հայաստանի Հանրապետության օրենքը:







